
 

KICÍ WANASOWÉWIN ÁCINÓKÉWIN 

1960’s kákí otinicik Ininíwi Awásisak wíkiwak oci? 

Apók étoké kititapin óma ta otitikoyan sóniyáw ékwéniw oci. Papéyatak ayamitá óma isi ácinókéwin. 

Kísénitamowin ité é isi mámawi minénitakik ókik Federal Government of Canada éko átit anikik awásisak kákí otinicik “60’s Scoop” ká 

itakik wíkiwák oci ékí sipwétahicik éko ékí wánitácik anima otininíwi pimácihona éko ékwéniw okík átit ta oci tipahamácik. 

AWINA ITA ISI AKISOT WÍSTAWÁW TA OTISICIK? 

Anima tipahamákowin ékota okík ininiwak ká isi akisocik: 

 ká isi masinahikasocik é isi nisitawinacik Anisinapéwak (ká itasinahikatek anta Kici Okimawiwin Wanasowewin 'Indian Act') 

eko Inuit “eko mina anikik ininiwak ká itapicik” wistawaw ta masinahikasocik Anisinapewak oma winawaw; eko 

 éki yá otinicik anté oci kákí wíkicik óta Canada nántaw ispík oci January 1, 1951 isko December 31, 1991 éko pá pakán ita ité 

oci ininiwa éki yá isitisahocik ékoté ta natawi tasi opikihikocik kotaka ininiwa, wéká ékí otinicik ékoté ta natawi ayácik. 

Awiniwak anihi tanto ká itapicik óma ékota wístawáw ta isi akisocik anima tipahamákawin ékwéniw ékosi óma ta itakisowak “Ká 

Mámawakimicik”. Kakinaw anikik Ká Mámawakimicik, anikik piko éka ká natawénitakik ékota ta isi akisocik ta otitikowak sóniyáwa 

ékwéniw oci anima kákí yá otinicik wíkiwák oci. 

Éko mína, kakinaw anikik Ká Mámawakimicik, anikik piko kákí wítakik éká kékwán ékota é oci natawénitakik, kita itakimawak inikok ké 

otisicik ká itasinahikáték anta ácinókéwinik éko ékwanikok anima ké yá otisicik ká itasinahikáték ita anima wanasowéwinik. 

KÉKWÁNIW MÁKA ITA TAKWAKICIKÁTÉK ANA KÁWI PAKITINIT SÓNIYÁW ÓKIK OCI KÁKÍ YA OTINICIK WÍKIWAK KÁYASK? 

(a) anima kíwé tipahamákawin ta tako ékota kakinaw anikik Ká Mámawakimicik ispík kákí otinicík wíkiwák oci wéká kákí natawi 

kinawénimicik pakánta ité inikok ta kísi opikicik éko kiyápic kí pimátisiwak awa písim ká akimít February 20, 2009; éko 

(b) ité ta tasi mámawinikátéki kékwána kíta ta ositániwan ité ta ácimonániwak é ati meskwacímakaki éko anima kakécihitowina ká 

nócitániwak. Anihi itasowéwina éko okimáwin tipénitamowin anima oci káwí mámawí nikátéki kékwána kita ati wícikátéwa óma 

káti isi yá ayimihicik tánisi wá itótakik anihi kiyápic ká pimátisicik óté misiwe askík. Anima ké itatoskániwak anta ká 

mámawinikátéki kékwána ékota mína ta oci wíciháwak anikik ká natawénitakik nántaw ta isi natahiyocik, mino ayácik, ta 

kiskisinániwak éko kiskinawátowi nócicikéwin kita itócikániwaki ité itáwinik éko anikik kákí pakamiskákocik ispík kákí otinicik 

wíkiwak oci anima awásisak “60’s Scoop” ká itakik – ékota mína anikik éká céskwa “Ká Mámawakimicik”. 

TÁNISI TA ITÓTAMAN TA OTISIYÁN AWA SÓNIYÁW? 

Anima kísta ta otisiyan ana sóniyáw, piko ta sákaskinayan Natotamáwi masinahikan éko kita isitisayaman ité kékí paminikátek kawisk 

ta akitakik emwés písim ati itakosit August 30, 2019. Anihi masinahikana kita sákaskinayaman anté kikakí miskén isi itápiyani anihi ká 

nókopaniki masinahikéwina sixtiesscoopsettlement.info.  

Móna tátékác mwác kika tipahamawat ana otayamihistamákéw kita sákaskinayaman anihi natotamáwi masinahikana. Ana ká 

níkánakisot opaminikéw kika wícihik kita sákaskinayaman anihi natotamáwi masinahikana éko mína ékota kita ayáwak 

otayamihistamákéwak kita wícihiskik éko móna kékwán kita tipahikéyan. 

Éko mína, kisáspin mwác ki tayán anihi anté oci pici tipáckámik wéká okimáwin tipénicikéwin askíy émasinahikátéki óma ispík kákí 

otinikawiyan éko pakánta ité kákí natawi kinawénimikawiyan inikok ta kísi opikiyan, ocitáw piko kitakí sákaskinayaman anihi 

Natotamákéwi masinahikana. Ana ká níkánakisot opaminikéw kita atoskátam kita miskikátéki ékotowa anihi masinahikana. 

TÁNIKOK MÁKA INIKOK ANA SÓNIYÁW KÉ OTISIYÁN? 

Inikok ké otitikoyan kita kiskénicikátéw máti tántato ininiwak ké sákaskinayikik anihi natotamákéwi masinahikana éko ta akitéki óma 

awiyak ékota ta oci atisit. Anima inikok ke otisiyan nantaw $25,000 isko $50,000. 

Tánisi ká isi tipinit ana sóniyáw anta masinahikátéw é acimonániwak tánisi ká isi miskikátéki anihi kékwána kákí wanitáyan ki 

pimácihona ta oci kíwé tipahamákawiyan. Anima ácimowi masinahikan ká wítak ká isi miskikátéki inikok awiyak ta kíwé tipahamat anta 

kikakí miskén sixtiesscoopsettlement.info.  

TÁNISI MÁKA KISÁSPIN ÉKÁ KÉKWÁN NATAWÉNITAMANI ANTÉ OCI ANIMA KÁWÍ PAKITINIK SÓNIYÁW? 

Kisáspin kinatawénit éká ékota kína kékwán ta isi akimakawiyan, piko ta wítaman ékwéniw émwés písim akimici October 31, 2018. 

Kisápin éká kékwán natawénitamani isicikéyani, móna kékwán kika otisin, éko anihi kékwána kákí natotamáyan ota Canada anima oci 

kákí otinikawiyan kíkik kákí awásisíwiyan ékwani kakinaw anihi masinahikana ta kinawénicikatewa éka awiyak kékwan kita otisit ékota. 

Anima masinahikan ká sákaskinahikáték éká kékwán é natawénitaman anima oci sóniyáw anta kikakí miskén 

sixtiesscoopsettlement.info. 



Kisáspin kikí sákaskinahikan kísta ta otisitan awa Canada kákí itótak ékí otinát awásisa wíkinik oci 60’s Scoop ká itakik éko kisáspin 

mwác nántaw kitóci itóten émwés písim akimit October 31, 2018 ékwáni kika iténimikawin éká kékwán wéká nántaw ékí oci wí nóté 

itótaman ékwéniw oci. 

Kistácimowin: Anima kísáténimowin mwác kikakí kipiskákowak anikik Ká Mámawikimicik kisáspin wí mawinéskawátwáki anihi 

okimáwin pisci tipáskánik éko tipénicikéwina wéká anihi kákí atoskákocik ta pítokayácik anihi oci kákí kitimahicik, anóc itótácik éko 

omamitonénicikaniwáwa ékí manémicikáténik ispík anima kákí otinicik 60’s Scoop ká itakik. 

AWASIMÉ WÍ NÓTÉ KISKÉNITAMANI? 

Áte itapi sixtiesscoopsettlement.info, Pé isi ayami 1-844-287-4270, Wéká pé isitsaya ki masinahikan sixtiesscoop@collectiva.ca. 

KOTAKAK NÁ AWIYAKAK KI KISKÉNIMÁWAK ÓMA KIYÁPIC É PIMATISICIK ASPIN ISPÍK OCI KÁKÍ OTINIKÁSOCIK “60’s 

SCOOP” KÁ ITAKIK?  

Wítamawik óma ká isi nócicikámiwak ta kiskénitakit ta itótakik. 


